
















Mistoqsijiet li jsiru spiss

Kulħadd jista’ jidħol fil-Middlesea Health?
Dawk li huma residenti fil-Gżejjer Maltin u li għandhom inqas 
minn 65 sena jistgħu jidħlu fil-Middlesea Health. Ċittadini 
barranin inklużi Ċittadini tal-UE li jkunu jaħdmu jew jgħixu 
Malta huma wkoll eliġibbli biex japplikaw. 

Kif jaħdem l-Eċċess?
L-Eċċess hu l-ammont minn kull klejm li int trid tħallas. 
L-għażla tal-Eċċess tagħtik iċ-ċans li tikseb vantaġġ minn 
tnaqqis akbar mill-primjum annwali tiegħek. Meta tagħmel 
klejm aħna xorta nkunu neħtieġu d-dokumentazzjoni 
oriġinali relattiva kollha bħala evidenza tal-ispejjeż tal-kura 
li tkun ingħatajt. Dan sabiex inkunu nistgħu nikkalkulaw 
kemm int intitolat taħt l-iskema u t-tabella ta’ benefiċċji li 
japplikaw għalik. Meta jkun ikkalkulat l-ammont ta’ kemm 
int intitolat, aħna nħallsu s-sehem tagħna tal-klejm u inti 
tħallas sehmek. L-ammont ta’ kemm int intitolat jitnaqqas 
mill-benefiċċji annwali taħt l-iskema tiegħek u l-bilanċ li 
jibqa’ jista jintuża fil-futur għal xi kura li tista’ tirċievi tul 
is-sena.

Jekk il-kura titlob li tidħol l-isptar, tista’ ssirilna talba 
mill-isptar għal ħlas dirett. Fil-każ li japplika Eċċess aħna 
ninfurmaw lill-isptar b’dan l-arranġament u nikkonfermaw 
li l-ħlas dirett japplika biss għall-proporzjon tagħna tal-
ispejjeż tal-Kura.

X’inhi d-differenza bejn skema tradizzjonali ta’ 
assigurazzjoni tas-saħħa u skema b’benefiċċji  
In-patient biss?
Polza ta’ assigurazzjoni tas-saħħa normalment toffri  
rifużjoni tal-ispejjeż mediċi kollha eliġibbli għal kura ta’ 
kondizzjonijiet mediċi akuti kemm fuq bażi in-patient u kemm 
fuq bażi out-patient. Billi jitneħħew il-benefiċċji out-patient, 
wieħed jista’ jiffranka ammont sostanzjali mill-primjums 
normali.

Il-prezz jogħla jekk nikkljemja?
Il-primjums individwali ma jintlaqtux minn numru ta’ klejms 
li tagħmel.

Nista’ nżid membri oħra tal-familja mal-polza tiegħi?
Int tista’ tapplika biex iżżid mal-polza tiegħek bħala 
dipendenti lill-mara jew lir-raġel, jew lis-sieħba jew sieħeb 
u ⁄ jew lit-tfal tiegħek inklużi dawk tat-twelid.

Tfal imweldin tul il-perjodu ta’ assigurazzjoni jkunu koperti
b’xejn fl-istess livell ta’ kopertura jew tal-omm jew tal-
missier sad-data tat-tiġdid li jmiss basta fi żmien tliet xhur 
mit-twelid xi ħadd mill-ġenituri japplika għal din il-kopertura 
u jibgħat iċ-ċertifikat tat-twelid relattiv lill-Middlesea 
Insurance p.l.c.

Nista’ nibdel ix-xorta ta’ polza tiegħi tul is-sena?
Polza ta’ assigurazzjoni tas-saħħa hija kuntratt ta’ sena u 
kull bidla fil-kopertura, bħal upgrading jew downgrading tal-
iskemi, jista’ jsir biss mat-tiġdid annwali tal-polza.

Il-poloz tas-Saħħa tal-Middlesea Insurance liema 
benefiċċji jagħtu aktar mill-Health Insurance Schemes 
konvenzjonali?
Servizz tat-Tieni Opinjoni Medika - Dan il-programm jagħtik 
aċċess għal netwerk ta’ Esperti Mediċi Ewlenin magħrufin 
fl-Ewropa biex int tingħata l-aħjar Tieni Opinjoni Medika 
skont l-ogħla standards mediċi.

Spejjeż ta’ Funeral – meta l-assigurat imut, il-polza toffri 
benefiċċji għall-ispejjeż tal-funeral.

Għal aktar informazzjoni fuq Middlesea Health int tista’:
• Tidħol fil-www.middlesea.com
• Iċċempel b’xejn: 8007 2278
• E-mail: health@middlesea.com
• Jew tiġi l-Middle Sea House, Il-Furjana

Il-Middlesea Insurance p.l.c. (C-5553) hija kumpanija awtorizzata mill-Awtorità ta’ Malta 
għal Servizzi Finanzjarji biex tmexxi Negozju kemm għat-Tul u kemm ġenerali taħt it-termini 
tal-Att tal-1998 dwar Negozju ta’ Assigurazzjoni.

